
	[bookmark: _GoBack]«Հայաստանի Հանրապետության կառավարության 2017 թվականի փետրվարի 16-ի N 136-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն

	Նախագծով առաջարկվում է փոփոխություններ կատարել Հայաստանի Հանրապետության կառավարության 2017 փետրվարի 16-ի N 136-Ն որոշման նախաբանում՝ սահմանելով, որ որոշումը բխում է  Հայաստանի Հանրապետության հարկային օրենսգրքի 258-րդ, 260-րդ, 263-րդ և 406.1-ին հոդվածներով սահմանված կարգավորումներից։
Մինչդեռ հարկ ենք համարում նշել, որ նշված լրացումները դուրս են Հայաստանի Հանրապետության կառավարության 2017 փետրվարի 16-ի N 136-Ն որոշման կարգավորման առարկայի շրջանակից, նկատի ունենալով, որ որոշման 1-ին կետով սահմանվում է երկրորդային հումքի ցանկը, իսկ երկրորդ կետով սահմանվում է, որ սույն որոշման կիրառության իմաստով երկրորդային հումք են համարվում «Թափոնների մասին» Հայաստանի Հանրապետության օրենքի համաձայն արտադրության և սպառման թափոններ համարվող՝ սույն որոշման հավելվածի ցանկում ներառված ապրանքները, այդ թվում՝ արտադրության կամ սպառման ընթացքում գոյացած հումքը, նյութերը, արգասիքները և այլ արտադրանքի մնացորդներն ու սկզբնական սպառողական հատկությունները կորցրած արտադրանքը:
Միաժամանակ հարկ է նկատի ունենալ նաև «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջները, համաձայն որի՝ «Նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:», իսկ սույն որոշման վերնագիրն է՝ «ԵՐԿՐՈՐԴԱՅԻՆ ՀՈՒՄՔԻ ՑԱՆԿԸ ՍԱՀՄԱՆԵԼՈՒ ՄԱՍԻՆ»:
	Չի ընդունվել
01.01.2018թ.-ից գործող ՀՀ հարկային օրենսգրքի 258-րդ հոդվածի 1-ին մասին համապատասխան՝ ՀՀ կառավարության սահմանած ցանկում ներառված երկրորդային հումքի առևտրական (առք ու վաճառքի) գործունեությունից ստացվող եկամուտների մասով սահմանված է շրջանառության հարկի նվազ դրույքաչափ։ 
Միաժամանակ, ՀՀ կառավարության 2017 փետրվարի 16-ի N 136-Ն որոշման նախաբանին համապատասխան՝ հիմք ընդունելով ՀՀ հարկային օրենսգրքի 258-րդ հոդվածի 1-ին մասը՝ որոշման 1-ին կետով սահմանվել է երկրորդային հումքի ցանկը` համաձայն հավելվածի, իսկ որոշման 2-րդ կետով սահմանվել է, որ նույն որոշման կիրառության իմաստով երկրորդային հումք են համարվում «Թափոնների մասին» ՀՀ օրենքի համաձայն արտադրության և սպառման թափոններ համարվող՝ նույն որոշման հավելվածի ցանկում ներառված ապրանքները, այդ թվում՝ արտադրության կամ սպառման ընթացքում գոյացած հումքը, նյութերը, արգասիքները և այլ արտադրանքի մնացորդներն ու սկզբնական սպառողական հատկությունները կորցրած արտադրանքը:
25.10.2023թ. Հայաստանի Հանրապետության հարկային օրենսգրքում լրացումներ և փոփոխություններ կատարելու մասին ՀՕ-340-Ն օրենքով ՀՀ հարկային օրենսգրքի այլ հոդվածներում (մասնավորապես 263-րդ և 406.1-ին հոդվածներում) կատարված փոփոխությունների արդյունքում Կառավարության սահմանած ցանկում ներառված երկրորդային հումքի մասով առանձնահատկություններ են նախատեսվել նաև այլ կարգավորումների հետ կապված, ինչի արդյունքում անհրաժեշտություն է առաջացել ՀՀ կառավարության 2017 փետրվարի 16-ի N 136-Ն որոշման նախաբանում սահմանել, որ որոշումը բխում է նաև վերոնշյալ հոդվածներից։



